
Annotatsiya: Malein angidridi asosidagi uretan oligomerini, poliuretan 
materiallarni  sanoat  miqyosida  olish  an’anaviy  ravishda  di-  va 
poliizosianatlarning poliollar bilan o‘zaro ta’sirlashish reaksiyasiga asoslanadi. 
So‘nggi  yillarda  ekologik  talablarning kuchayishi  va  texnologik  jarayonlar 
xavfsizligini  oshirish  zarurati  tufayli  uretan  saqlovchi  polimerlarni 
izosianatlarsiz sintez qilish usullarini faol rivojlantirish muhim ahamiyatga ega 
bo‘lib qoldi.

Poliuretan  materiallarni  sanoat  miqyosida  olish  an’anaviy 
ravishda  di-  va  poliizosianatlarning  poliollar  bilan  o‘zaro 
ta’sirlashish reaksiyasiga asoslanadi. Mazkur usul keng tarqalgan 
bo‘lishiga qaramay, uning muhim kamchiligi yuqori zaharlilikka 
ega hamda inson va atrof-muhit uchun xavf tug‘diruvchi izosianat 
komponentlaridan  foydalanilishidir  [1].  Ekologik  talablarning 
kuchayishi va texnologik jarayonlar xavfsizligini oshirish zarurati 
tufayli so‘nggi yillarda uretan saqlovchi polimerlarni izosianatlarsiz 
sintez  qilish  usullari  faol  rivojlanmoqda  [2,  3].  Istiqbolli 
yo‘nalishlardan biri glitserin, karbamid va formaldegidning o‘zaro 
ta’sirlashish reaksiyasiga asoslangan oligomer smolalarni olishdir 
(1-rasm).

1-rasm. N,N`-dikarbinol etilenglikol bikarbamat va malein angidridi o‘rtasidagi 
polikondensatsiya reaksiyasi tenglamasi

Malein  angidridi  asosidagi  uretan  oligomerini  olish  mochevinaning 
etilenglikol bilan 2:1 molyar nisbatda o‘zaro ta’sirlashish kimyoviy reaksiyasidan 
boshlanadi.  Keyin olingan diuretan formaldegid bilan mos ravishda 1:2 molyar 
nisbatda  reaksiyaga  kiritiladi.  Natijada  terminal  gidroksil  guruhlarga  ega  N,N`-
dikarbinol  etilenglikol  bikarbamat  (diuretan  diol)  hosil  bo‘ladi.  N,N`-dikarbinol 
etilenglikol  bikarbamat  bilan  malein  angidridi  o‘rtasida  polikondensatsiya 
reaksiyasi o‘tkaziladi (1-rasm).

Polikondensatsiya reaksiyasining optimal harorati va davomiyligini aniqlash 
uchun reaksiya davomiyligi hamda reaksiya massasining harorati bilan farqlanuvchi 
namunalar  tanlandi.  115,  130  va  145  °C  haroratlarda  uchta  polikondensatsiya 
reaksiyasi o‘tkazildi. Har bir reaksiya tizimidan reaksiyaning 130-, 160- va 190-
daqiqalarida namunalar olindi va krioskopik usulda o‘rtacha molekulyar massalar 
aniqlandi.  Olingan mahsulot  suvda eriydigan oqish-sariq  rangli  xona haroratida 
qattiq  smolasimon  massadan  iborat.  130  °C  da  polikondensatsiya  reaksiyasi 
o‘tkazilganda malein angidridi asosidagi uretan oligomerining molekulyar massasi 
reaksiyaning 160-daqiqasida 3498,4 ga yetgani va optimal sharoitligini ko‘rsatadi. 

